
Capoulié dou Felibrige

FELIBRIGE E FREIREJACIOUN

Discours de Santo Estello

En adusent en Limousin la Coupo catalano di Prouvencau, la voudriéu d'abord auboura en 1'ounour de nosto
lengo d'O, qu'autre tems i€ disien Limousino o Prouvengalo, e que, se pareigu¢ mourtinello un tems, ié
redoune vido e glori, i'a cent vounge an d'aco, lou miracle felibren.

E ié redounant vido, es nosto fraternita memo, per dela flume e mountagno, que lou Felibrige afourtigue.
Semblo de bello evidenci — emai fugue mai aparent que vertadi€ — que lou Limousin e la Prouvenco, per
eisemple, noun se dounon d'er. Ren se devino mai diferent que nostis aubre, nosti flour, nosti terraire, nosti
ceu. E tout ome estent lou fru d'uno terro e d'un climat, li biais de senti, de pensa e de viéure di Limousin e di
Prouvencgau se semblon gaire, pas mai que se semblon li di Gascoun e dis Auvergnas, di Catalan e di
Peirigourdin.

E ren, beleu, senoun l'ideio, mai o mens abstracho de freirejacioun umano o de naciounalita franceso li
raproucharié e ligarié se quaucaren de mai founs encaro, fau creire, que la terro e lou climat jougavo pas soun



role escret : la lengo, qu'es testimoni de parentage, provo toucablo d'uno coumunauta d'esperit que lis
aparenci de surfaci, coume disiéu tout escas, poudrien nebla.

Que more la lengo, e dounc sian en dangié tout-d'uno de nous capita estrangié lis un dis autri.

Mai la lengo respelis un jour de Santo Estello. Nosto fraternita subran s'atermis, € noun pas soulamen en
ideio, mai dins li fa vivent d'uno realita que i€ poudrian dire carnalo.

Ansin s'afourtis la verita sentido d'emblado per li primadié quouro cantavon, urous de la resulto de soun
reviéure : sian tout d'ami, sian tout de fraire.

E d'aquéu biais lou Felibrige, doutrino de fidelita, de mantenemen, de racinage, per la memo ducasioun es
elemen de freirejacioun.

Mau coumprés, coume l'es esta quauqui fes bessai, pou sembla mena lis ome vers un « particularisme »
estrechoun, lis embarra sus éli-meme, lis aliuencha déu mounde esteriour, € noun soulamen lis aliuencha mai
lis estrania d'aquéu mounde. En verita lou Felibrige ben coumprés es tout lou contro d'aquel estequimen
d'amo e de cor. Car lou Felibrige es nascu d'un ate d'amour : 'amour de quauqui poueto per sa lengo e soun
pais.

Liuen que siegue lou membre barra ounte chascun se countemplo emé coumplasenco dins soun mirau
coume d'uni an vougu e volon encaro lou faire encreire, lou Felibrige, lou pouden afourti, es lou champ
largamen dubert ounte 1'on se rescontro per counfrounta si forco, si talent, touti li diferenci que venon de
naturo, e d'aquelo counfrountacioun n'en tira estimo mutualo.

D'aquelo estimo espelis lou respet, d'aquéu respet nais efetivamen 'amista. Que siegue dins li record de
l'istori que lou Felibrige nous counvido a ramenta, que siegue dins li fa vivent di realita d'encuei, touti li cop
que, lis un e lis autre, se sian regarda 'n faci, aven senti s'esmoure en nautre de sentimen de coumprenengo
reciproco que nous estacon, nous unisson miés que touti lis acord signa per de diploumato dins la finfo cli
ceremoni ouficiau.

Li Prouvencau se sian senti mai proche di Lengadoucian, di Doufinen, di Cevenou. Aven recouneigu dins lis
Auvergnas, li gent dou Rouérgue e de la Limagno de fraire qu'avian mai o mens perdu de visto. E quichant la
man di Limousin, aven trouba dins la calour de sa pougno qu'erian ben de la memo famiho.

Mai piei, mémi sentimen nous butant, mémi creire € meme ideau nourrissent en touto escasen¢o nosto vido,
descurbiguerian de la man d'eila di Pireneu nosti fraire de Catalougno, coume ié digue Mistral, aquéli fraire
que nous baieron la Coupo que veici. E subran es tout lou mounde latin que magnificamen, lumenousamen
nous revelo soun vaste relarg ounte de tout caire sian au nostre, coume touti li Latin d'ounte que vengon soun
au siéu dins noste propre endré. Aquéu mounde ero a mand de se degaia. Lou Felibrige nous lou restituis
dins soun unita, escafant li frountiero poulitico e pantaiant d'uno federacioun qu'adurrié la perfeto
freirejacioun de touti.

De Lisbouno a Bucarest I'on se viro vers nautri, coume nautri regardan vers Lisbouno e Bucarest per senti
tresana dins la liberta de cadun e de touti nosti cor embessouna, per cerca ensen quaucaren maleisa bessai a
lou ben defini, mai qu'es lou bonur escret de viéure dins 1'afourtimen de sa persounalita, dins lou respet de si
dre elementari, aquéu, subretout, de parla libramen sa lengo meirenalo, lou bonur en un mot que, presentant
lou mounde latin coume uno Palestino, uno Terro Proumesso eminentamen umano, dounesse envejo en touti
de viéure dou meme biais.

Es per aco que iuei, en terro Limousino, i raro mounte se rescontron, latino 1’'uno e l'autro, la Franco d'O e la
Franco d'Oi, m'es agradiéu d'afierma que la messioun felibrenco es uno messioun de freirejacioun e de pas.



Freirejacioun e pas, 1'uno entrinant l'autro, 1'uno ligado a l'autro d'un biais indissouluble, I'uno e l'autro
foundado sus l'estimo mutualo, sus lou respet de ¢o que soun li soci en presenci, sus la recouneissenco
d'uno egalita integralo, sus lou sentimen coumun e parteja que 'armounio amet, eisegis meme de diferenci,
lou mot diferenci aguent jamai de significa Gupousicioun.

Mai la freirejacioun e la pas noun sarien freirejacioun e pas vertadiero se se limitavon a-n-uno terro, a-n-un
pople, a-n-uno nacioun, a-n-un group de nacioun. Es mestié eici de lou redire : lou Felibrige es la patrio
idealo de touti li qu'an dins soun cor I'amour de sa terro, de sa lengo, que luchon per lis apara di destrucioun
poussiblo e dis avalimen, que desseparon pas fidelita e liberta, se voulent libre de pensa e de viéure segound
soun engeni naturau.

Es en sounjant d'aquelo inmenso toco umano, qu'es lou trefouns de la toco felibrenco, qu'aubourarai la
Coupo catalano.

Beve a nosti poueto d'aier e de vuei, i Troubadour d'antan em' i felibre d'6ugan, i bastisseire d'un mounde

freirenau, en touti aquéli que porton dins soun pitre I'amour de soun pais, a la grand famiho di pople latin, a
soun unioun coungreiarello de I'unioun de touti li pople. Au Limousin que fai obro bello.

